
2005EKO MARTXOAREN 21EKO GOBERNU BILKURA

============================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HERRILAN, GARRAIO ETA KOMUNIKAZIO DEPARTAMENTUA
==================================================

Gobernuak hamar alegazio aurkeztu dizkio Sustapen Ministerioaren Azpiegitura eta Garraioaren Plan Estrategikoari

___________________________________________________________________



Nafarroako Gobernuak onetsi du gaurko bilkuran Herrilan, Garraio eta Komunikazio Departamentuak egindako dokumentua non hamar alegazio planteatzen zaizkion Sustapen Ministerioaren Azpiegitura eta Garraioaren Plan Estrategikoari (AGPE). Gaur egun, plan hau jende aurreko fasean dago.


Oro har, dokumentuak urri eta zehatz gabe jotzen du Planaren informazioa eta  haren epeak ukatzen ditu.  Dokumentuak eskatzen du erabat  betetzea aurreko Gobernuarekin sinatu zen azpiegiturei buruzko hitzarmena, eta beste eskari batzuk planteatzen ditu hala nola Abiadura Handiko tren-korridorearen Frantziako lotura, Garraio Hiria bultzatzea plataforma logistiko eta intermodal gisa, eta Noaingo Aireportuaren elkarren arteko kudeaketa.

Esan bezala, Herrilan Departamentuak hamar ataletan egituratzen ditu bere dokumentua, AGPEren beste hainbeste alderdi aipatzen dituztenak. Atal bakoitzean, Planean ezartzen dena bildu eta jarraian alegazio multzo bat aurkezten ditu, batzuk izaera orokorrekoak beste batzuk zehatzak, baina denak Foru Erkidegoaren interesen alde.

Gogoeta orokorrak


Alegazioen lehen multzoak Planaren epeak eta definizio maila aipatzen ditu. Zentzu horretan, Nafarroako Gobernuak guztiz eskas jotzen du Estatuko dokumentuan agertzen den informazioa eta ez dago ados 2020. urtera arteko epearekin, izan ere, haren ustez, “epe luzerako edozein planteamendu koherente gainditzen du”. Hortaz, Gobernuak lehen fase bat egiteko eskatzen du eta bertan zehazteko 2010. urtea baino lehen eginen diren jarduketen zerrenda.

Bigarren alegazio batek lurralde integrazioan eta irisgarritasunean dauden desorekak aipatzen ditu. Zentzu horretan, Nafarroako Gobernuaren ustez, Planak aitortu behar du inolako zalantzarik gabe haren bokazioa Autonomia Erkidegoen azpiegitura eta garraio arloko politiken koordinatzeko, eta estatuko eta erkidegoetako ekimenen arteko adostasuna, lankidetza eta osagarritasunaren alde egin behar du. Hau da, Plan horretan Autonomi Erkidegoen parte hartzeak benetako konpromisoa behar du izan azpiegitura eta garraio arloko politika desberdinak integratzeko.

Alegazio orokor hauen artean, Gobernuak eskatzen du 2002ko hitzarmena espresuki aipatzeko eta, eta azkenik tarifikazioa, fiskalitatea eta finantzaketa aipatzen ditu.

Nafarroako azpiegitura berariazkoak 


Alegazio orokor hauen ondotik, Gobernuak zehazki Nafarroa ukitzen duten aurreikuspenak aipatzen ditu eta zentzu horretan gogorarazten du Iruñea, Santander eta Logroño Autonomiako hiriburu bakarrak direla edukiera handiko bidearen bitartez Madrilekin zuzenki lotuta ez daudenak. Horregatik, eskatzen du Planak lehentasunezko lurralde ordenamenduko helburutzat eta helburu politikotzat hartu dezala hiriburu guztiak Madrilekin lotuta egotea lehen aipatu bideen bitartez 2010. urtea baino lehen. Horrek Iruñaren kasuan esan nahi du Medinaceli-Soria-Tutera autobidea egin behar dela.

Bestalde, seigarren alegazioan, Gobernuak eskatzen du martxan dauden korridoreen obrak, 2002ko hitzarmenean biltzen direnak, 2010 baino lehen egiteko: Medinaceli-Soria-Tutera autobia, Santiago Bideko Autobia Estatuko errepide sareekin Errioxan lotzea; Pirinioetako autobia: Jaca-Nafarroako muga; Sagunto-Somport Autobia, Huesca-Jaca tartea; eta N232 errepidearen bikoizketa Mallén-Figueruelas tartean.

Abiadura handiko trenak ere badu protagonismoa alegazio dokumentuan. Nafarroako Gobernuak eskatzen du Nafarroako korridorea sartzeko Kantauri eta Mediterraneoaren arteko tren ardatzean. Bestalde, Gobernuak eskatzen du Plan barrenean sartzeko azpiegitura logistiko eta intermodalen sare nazional bat. Gainerako alegazioetan aireko garraioa eta Penintsularen loturak (Frantzia eta Europarekin) aipatzen dira.
GIZARTE ONGIZATE, KIROL ETA GAZTERI DEPARTAMENTUA

===================================================


Hiru urtetik beheitiko haurrak dituzten emakumeei amatasunarengatik ematen zaizkien dirulaguntzen aldaketak errenta baxuenak dituzten amei mesede eginen die, izan ere, 1.800 euro jasotzen ahalko dituzte gehienez
___________________________________________________________________


Nafarroako Gobernuak Foru Lege proiektu bat onetsi du hiru urtetik beheitiko haurrak dituzten emakumeei amatasunarengatik ematen zaizkien dirulaguntzen araudia aldatzeko errenta baxuenak dituzten amek etekin handiagoa atera dezaten. Izan ere, azken hauentzako dirulaguntzak 1.200 eurotik 1.800 eurora pasako dira.


Arautze berriak baditu hiru berrikuntza aipagarri: dirulaguntza eskatzaileen errentaren araberakoa izanen da; dirulaguntza eskatuko da deialdian aipatzen den epearen barrenean, beraz, epez kanpo ez da eskubiderik izanen dirulaguntza jasotzeko; eta dirulaguntza 1.200 eurotik 1.800 eurora igotzen da, baina beti ere errentaren arabera.
TOKI ADMINISTRAZIO DEPARTAMENTUA

==================================

Errioxako muga eta Fiteroren artean hondakin-urak bideratzeko proiektuak ukitzen dituen ondasun eta eskubideen okupazioa presakoa dela deklaratu da
___________________________________________________________________


Errioxako muga eta Fiteroren artean hondakin-urak bideratzeko proiektuak ukitzen dituen ondasun eta eskubideen okupazioa presakoa dela deklaratu du Gobernuak, Erabaki bidez, nahitaezko desjabetzapenaren ondorioetarako. 

Obren garrantzia eta premia justifikatzen da Fiteroko udalerriak behar handia daukalako hondakin-uren saneamendurako azpiegitura egokiak edukitzeko.

Idazkari eta kontu-hartzaileen hautaprobek izanen dituzten baremoak eta programak onetsi dira 
___________________________________________________________________



Nafarroako toki entitateetako idazkari edo kontu-hartzailea izateko gainditu behar diren hautaprobek izanen dituzten merezimenduen baremoak eta programak onetsi ditu Gobernuak Erabaki baten bidez. 
Erabaki hau baliagarria izanen da aipatu lanpostuak betetzeko aurreikusten den ez ohiko prozesuan, urriaren 29ko 11/2004 Foru Legean aipatzen den bezalaxe.
EKONOMIA ETA OGASUN DEPARTAMENTUA

=====================================

Nafarroako Autopistako bidesariak eta deskontu berariazkoak eguneratu dira

_________________________________________________________________



Gaur hartutako erabaki baten bidez, Gobernuak Nafarroako Autopistaren oinarrizko tarifak berrikusi ditu eta 2005eko martxoaren 31tik 2006ko martxoaren 30era bitarteko aldirako bidesari berariazkoak eguneratu ditu.


Zehatz-mehatz, oinarrizko tarifak honako hauek izanen dira, tarteen arabera eta euroko sei dezimaletan adierazita:

-Iparra Tartea (Iruña-Irurtzun): tarifa kilometroko 0,079213 euro izanen da ibilgailu arinendako (I Maila); 0,102409 euro/km ibilgailu astunendako (II Maila); eta  0,139649 euro/km ibilgailu astunendako (III Maila). 

-Hegoa Tartea (Tutera-Iruña): tarifa kilometroko 0,071952 euro izanen da ibilgailu arinendako (I Maila); 0,102409 euro/km ibilgailu astunendako (II Maila); eta  0,139649 euro/km ibilgailu astunendako (III Maila). 

Tiebasko bidesaria kalkulatzeko, oinarrizko tarifak aplikatu zaizkie Tafalla-Iruña tarteko kilometroei (37,294 km.) eta Tafalla-Iparra/Tafalla-Hegoa tartekoak kendu (3,194 km.); hau da, 34,100 km-ri. 

Nafarroako Gobernuak sustatu industrialdeen salmenta baldintza eta prezioak ezarri dira 2005. urterako

___________________________________________________________________



Nafarroako Gobernuak lursailen salmenta prezioak ezarri ditu haren industrialdeetan 2005. urterako eta urtebete bat baino gutxiagoko eperako erreserbatu diren lursailen adjudikazioen baldintzak erabaki ditu.


Zehatz-mehatz, industrialdeetako lursailen salmenta prezioak hauexek dira, metro karratuko euroetan emanak: Altsasu (Ibarrea), 38,75; Agoitz, 13,50; Buñuel, 18,00; Caparroso, 22,75; Castejon, 24,80; Elortz, 73,50; Iziz, 17,00; Noain-Eskirotz, 73,50; Olazti, 47,80; Rocaforte-Zangoza, 16,00; Tutera (Montes del Cierzo), 14,50; y Viana (La Alberguería), 48,50.

NEKAZARITZA, ABELTZAINTZA ETA ELIKADURA DEPARTAMENTUA

=======================================================


702.509 euroko hainbat urtetarako gastua onetsirik Olagueko eskualdeko lur-zatien berrantolamendua egiteko

___________________________________________________________________



Nafarroako Gobernuak 702.509 euroko hainbat urtetarako gastua onetsi du Olagueko eskualdeko bide sareen eta hustubideen proiektuan aurreikusten diren obrak egiteko. Aipatu zenbatekotik 500.000 euro aurten inbertituko dira eta gainerako 2006ko ekitaldiaren aurrekontuen kargura gastatuko dira.

946.000 euroko hainbat urtetarako gastua onetsirik Nekazaritza, Abeltzaintza eta Elikadura Departamentuak okupatzen duen lokal bat egokitzeko
___________________________________________________________________



Nafarroako Gobernuak 946.000 euroko hainbat urtetarako gastua onetsi du Nekazaritzako Azpiegituren Zerbitzuak okupatzen duen lokal bat egokitzeko. Lokala Iruñeko Alhóndiga kalean kokatzen da eta aurten 328.000 euro gastatuko dira eta heldu den aurrekontuaren kargura, 618.000 euro.
INDUSTRIA ETA TEKNOLOGIA, MERKATARITZA ETA LAN DEPARTAMENTUA

==============================================================

150.000 euroko hainbat urtetarako gastua onetsirik AEDP Europako proiektua garatzeko turismo sektorean enpleguaren sorrera sustatzeko helburuz
___________________________________________________________________



Nafarroako Gobernuak 150.000 euroko hainbat urtetarako gastua onetsi du AEDP izeneko Europako proiektua garatzeko turismo sektorean enpleguaren sorrera sustatzeko. Gastua eginen da 2005 eta 2006ko aurrekontuen kargura.

4,21 milioi euroko hainbat urtetarako gastua onetsirik, ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko

___________________________________________________________________



Nafarroako Gobernuak 4.21 milioi euroko hainbat urtetarako gastua onetsi du gaurko bilkuran ikerkuntza, garapen eta berrikuntza (I+D+i) proiektuetarako dirulaguntzen zain dauden eskariak tramitatzeko. Gastua eginen da 2005tik 2012ra bitarteko aurrekontuen kargura.

Izendapenak

_____________

Gobernuak ondoko izendapen hauek onetsi ditu gaurko bilkuran:

· Mª Jesús Vicente Bengoechea, Mendekotasunei Laguntzeko zuzendariordea, Nafarroako Gizarte Ongizatearen Institutuan.

· Inmaculada Rández López, Plangintza, Kalitatearen Ebaluazio eta Ikuskapen Zerbitzuko zuzendaria, Gizarte Ongizate Zuzendaritza Nagusian.

· Paloma Roselló Férnandez, Zentroen eta Ikasteko Dirulaguntzen Zerbitzuko zuzendaria, Hezkuntza Departamentuan.

